
॥ వైరినాశనం  కాలికాకవచమ్ ॥

॥ వైరినాశనం  కాలికాకవచమ్ ॥

శ్రీగణేశాయ  నమః ।
కైలాసశిఖరాసీనం  దేవదేవం జగద్గురుమ్  ।
శఙ్కరం పరిపప్రచ్ఛ  పార్వతీ పరమేశ్వరమ్ ॥ ౧॥
var
కైలాసశిఖరారూఢం  శఙ్కరం వరదం శివమ్ ।
దేవీ పప్రచ్ఛ  సర్వజ్ఞం  సర్వదేవ మహేశ్వరమ్ ॥ ౧॥
పార్వత్యువాచ
భగవన్ దేవదేవేశ దేవానాం భోగద ప్రభో  ।
ప్రబ్రూహి   మే మహాదేవ గోప్యం చేద్యది హే ప్రభో  ॥౨॥
శత్రూణాం  యేన నాశః స్యాదాత్మనో రక్షణం భవేత్ ।
పరమైశ్వర్యమతులం  లభేద్యేన హి తద్వద ॥ ౩॥
భైరవ  ఉవాచ
వక్ష్యామి తే మహాదేవి సర్వధర్మవిదాం వరే ।
అద్భుతం కవచం దేవ్యాః సర్వకామప్రసాధకమ్  ॥ ౪॥
విశేషతః శత్రునాశం  సర్వరక్షాకరం నృణామ్ ।
సర్వారిష్టప్రశమనం   సర్వాభద్రవినాశనమ్  ॥ ౫॥
సుఖదం భోగదం చైవ  వశీకరణముత్తమమ్ ।
శత్రుసంఘాః  క్షయంయాన్తి భవన్తి వ్యాధిపీడిఅతాః ॥౬॥
దుఃఖినో జ్వరిణశ్చైవ  స్వాభీష్టద్రోహిణస్తథా   ।
భోగమోక్షప్రదం  చైవ  కాలికాకవచం పఠేత్ ॥ ౭॥
ఓం అస్య శ్రీకాలికాకవచస్య  భైరవ  ఋషిః । అనుష్టుప్ఛన్దః   ।
శ్రీకాలికా  దేవతా । శత్రుసంహారార్థ  జపే వినియోగః ।
ధ్యానమ్
ఓం ధ్యాయేత్కాలీం మహామాయాం త్రినేత్రాం   బహురూపిణీమ్ ।
చతుర్భుజాం లలజ్జిహ్వాం  పూర్ణచన్ద్రనిభాననామ్   ॥౮॥
నీలోత్పలదలశ్యామాం శత్రుసంఘవిదారిణీమ్  ।

॥ వైరినాశనం  కాలికాకవచమ్ ॥

నరముణ్డం  తథా ఖడ్గం  కమలం చ వరం తథా ॥౯॥
నిర్భయాం రక్తవదనాం దంష్ట్రాలీఘోరరూపిణీమ్  ।
సాట్టహాసాననాం  దేవీం సర్వదాం చ దిగమ్బరీమ్ ॥ ౧౦॥
శవాసనస్థితాం  కాలీం ముణ్డమాలావిభూషితామ్  ।
ఇతి ధ్యాత్వా మహాకాలీం తతస్తు కవచం పఠేత్ ॥ ౧౧॥
ఓం కాలికా ఘోరరూపా సర్వకామప్రదా  శుభా ।
సర్వదేవస్తుతా దేవీ శత్రునాశం  కరోతు మే ॥ ౧౨॥
ఓం హ్రీం  హ్రీంరూపిణీం  చైవ  హ్రాం  హ్రీం  హ్రాంరూపిణీం  తథా ।
హ్రాం  హ్రీం  క్షోం క్షౌంస్వరూపా సా సదా శత్రూన్విదారయేత్  ॥ ౧౩॥
శ్రీం -హ్రీం  ఐంరూపిణీ దేవీ భవబన్ధవిమోచనీ  ।
హుంరూపిణీ మహాకాలీ రక్షాస్మాన్ దేవి సర్వదా ॥ ౧౪॥
యయాశుమ్భో హతో దైత్యో  నిశుమ్భశ్చ మహాసురః ।
వైరినాశాయ  వన్దే తాం కాలికాం శఙ్కరప్రియామ్  ॥ ౧౫॥
బ్రాహ్మీ  శైవీ  వైష్ణవీ   చ వారాహీ నారసింహికా ।
కౌమార్యైన్ద్రీ   చ చాముణ్డా ఖాదన్తు మమ విద్విషః ॥ ౧౬॥
సురేశ్వరీ ఘోరరూపా చణ్డముణ్డవినాశినీ   ।
ముణ్డమాలావృతాఙ్గీ  చ సర్వతః పాతు మాం సదా ॥ ౧౭॥
హ్రీం  హ్రీం  హ్రీం  కాలికే ఘోరే దంష్ట్రేవ  రుధిరప్రియే  ।
రుధిరాపూర్ణవక్త్రే  చ రుధిరేణావృతస్తని ॥ ౧౮॥
మమ శత్రూన్  ఖాదయ ఖాదయ హింస హింస మారయమారయ భిన్ధి భిన్ధి
ఛిన్ధి ఛిన్ధి ఉచ్చాటయ ఉచ్చాటయ ద్రావయ  ద్రావయ  శోషయ శోషయ స్వాహా ।
హ్రాం  హ్రీం  కాలికాయై మదీయశత్రూన్  సమర్పయామి స్వాహా ।
ఓం జయ జయ కిరి కిరి కిటి కిటి కట కట మర్ద మర్ద మోహయమోహయ
హర హర మమ రిపూన ధ్వంస ధ్వంస
భక్షయ భక్షయ త్రోటయ  త్రోటయ యాతుధానాన్
చాముణ్డే సర్వజనాన్ రాజ్ఞో రాజపురుషాన్ స్త్రియో  మమ వశ్యాన్ కురు కురు
తను తను ధాన్యం ధనం మేఽశ్వాన్ గజాన్ రత్నాని దివ్యకామినీః పుత్రాన్

రాజశ్రియం  దేహి యచ్ఛ క్షాం క్షీం క్షూం క్షైం క్షౌం క్షః స్వాహా ।
ఇత్యేతత్ కవచం దివ్యం కథితం శమ్భునా పురా ।
యే పఠన్తి సదా తేషాం ధ్రువం  నశ్యన్తి  శత్రవః  ॥ ౧౯॥
వైరిణః  ప్రలయం యాన్తి వ్యాధితాయా భవన్తి హి ।
బలహీనాః పుత్రహీనాః  శత్రవస్తస్య   సర్వదా ॥౨౦॥
సహస్రపఠనాత్సిద్ధిః   కవచస్య భవేత్తదా ।
తత్కార్యాణి చ సిధ్యన్తి యథా శఙ్కరభాషితమ్ ॥౨౧॥
శ్మశానాఙ్గారమాదాయ చూర్ణం  కృత్వా ప్రయత్నతః  ।
పాదోదకేన పిష్ట్వా  తల్లిఖేల్లోహశలాకయా   ॥౨౨॥
భూమౌ శత్రూన్  హీనరూపానుత్తరాశిరసస్తథా ।
హస్తం దత్త్వా తు హృదయే కవచం తు స్వయం పఠేత్ ॥౨౩॥
శత్రోః  ప్రాణప్రియష్ఠాం    తు కుర్యాన్మన్త్రేణ  మన్త్రవిత్  ।
హన్యాదస్త్రం  ప్రహారేణ  శత్రో గచ్ఛ యమక్షయమ్ ॥౨౪॥
జ్వలదఙ్గారతాపేన  భవన్తి జ్వరితా భృశమ్ ।
ప్రోఞ్ఛనైర్వామపాదేన   దరిద్రో భవతి ధ్రువమ్  ॥౨౫॥
వైరినాశకరం  ప్రోక్తం   కవచం వశ్యకారకమ్ ।
పరమైశ్వర్యదం  చైవ  పుత్రపౌత్రాదివృద్ధిదమ్    ॥౨౬॥
ప్రభాతసమయే  చైవ  పూజాకాలే చ యత్నతః ।
సాయఙ్కాలే తథా పాఠాత్సర్వసిద్ధిర్భవేద్ధ్రువమ్   ॥౨౭॥
శత్రురుచ్చాటనం  యాతి దేశాద్వా విచ్యుతో భవేత్ ।
పశ్చాత్కిఙ్కరతామేతి సత్యం సత్యం న సంశయః ॥౨౮॥
శత్రునాశకరే  దేవి సర్వసమ్పత్కరే శుభే ।
సర్వదేవస్తుతే దేవి కాలికే!త్వాం నమామ్యహమ్ ॥౨౯॥
॥ ఇతి శ్రీరుద్రయామలే   కాలికాకల్పే కాలికాకవచం సమ్పూర్ణమ్  ॥

॥ వైరినాశనం  కాలికాకవచమ్ ॥

